
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

HUDUDLARDA TURISTLARGA UMUMIY 
OVQATLANISH XIZMATLARINI 
RIVOJLANTIRISHNING STRATEGIK MODELINI 
TAKOMILLASHTIRISH: EKOTIZIMLI 

Annotatsiya. Mazkur maqolada O‘zbekiston hududlarida gastronomik turizm va umumiy ovqatlanish xizmatlarini rivojlan-
tirishning tashkiliy-iqtisodiy mexanizmlari tadqiq etiladi. Tadqiqotning asosiy maqsadi hududiy umumiy ovqatlanish tizimini 
boshqarishda besh bosqichli iterativ strategik rejalashtirish modelini ilmiy asoslashdan iborat. Mazkur model an’anaviy 
alohida korxona yondashuvidan farqli ravishda xizmat ekotizimi (service ecosystem) konsepsiyasiga tayanadi. Tadqiqotda 
2022–2024-yillar statistikasi, UNWTO hisobotlari, SERVQUAL va DINESERV metodologiyalari hamda O‘zbekistonning 
6 ta hududida olib borilgan empirik tadqiqotlar natijalaridan foydalanilgan. Asosiy natijalar shuni ko‘rsatadiki, hududiy 
gastronomik identitetni turistik brendga integratsiya qilish, mahalliy yetkazib berish zanjirini mustahkamlash va raqamli 
transformatsiyani jadallashtirish orqali xizmat sifatini oshirish hamda gastronomik turizmning iqtisodiy samaradorligini 2–3 
barobarga oshirish imkoniyati mavjud.

Kalit so‘zlar: gastronomik turizm, hududiy strategiya, umumiy ovqatlanish ekotizimi, SERVQUAL, xizmat ko‘rsatish sifati, 
O‘zbekiston turizm salohiyati, besh bosqichli model.

Abstract. This article examines the organizational and economic mechanisms for developing gastronomic tourism and 
catering services in the regions of Uzbekistan. The main objective of the study is to provide a scientific basis for a five-
stage iterative strategic planning model in managing regional catering systems. Unlike the traditional enterprise-centered 
approach, the proposed model is based on the service ecosystem concept. The research draws on statistical data for 
2022–2024, UNWTO reports, SERVQUAL and DINESERV methodologies, as well as empirical studies conducted in six 
regions of Uzbekistan. The findings indicate that integrating regional gastronomic identity into tourism branding, strength-
ening local supply chains, and accelerating digital transformation can significantly improve service quality and increase 
the economic efficiency of gastronomic tourism by two to three times.

Keywords: gastronomic tourism, regional strategy, catering service ecosystem, SERVQUAL, service quality, tourism 
potential of Uzbekistan, five-stage model.

Аннотация. В данной статье исследуются организационно-экономические механизмы развития гастрономического 
туризма и услуг общественного питания в регионах Узбекистана. Основной целью исследования является научное 
обоснование пятиэтапной итерационной модели стратегического планирования в управлении региональной 
системой общественного питания. В отличие от традиционного подхода, ориентированного на отдельное 
предприятие, предложенная модель основывается на концепции сервисной экосистемы (service ecosystem). В 
исследовании использованы статистические данные за 2022–2024 годы, отчёты UNWTO, методологии SERVQUAL 
и DINESERV, а также результаты эмпирических исследований, проведённых в шести регионах Узбекистана. 
Результаты показывают, что интеграция региональной гастрономической идентичности в туристический бренд, 
укрепление локальных цепочек поставок и ускорение цифровой трансформации позволяют повысить качество 
услуг и увеличить экономическую эффективность гастрономического туризма в 2–3 раза.

Ключевые слова: гастрономический туризм, региональная стратегия, экосистема общественного питания, 
SERVQUAL, качество обслуживания, туристический потенциал Узбекистана, пятиэтапная модель.

K I R I S H
Gastronomik turizm jahon turizm sanoatining eng jadal rivojlanayotgan yo‘nalishlaridan biri sifatida tan 

olinmoqda. Jahon Turizm Tashkiloti (UNWTO) ma’lumotlariga ko‘ra, xalqaro turistlarning taxminan 30 foizi 
sayohat davomida yangi taomlarni tatib ko‘rish va mahalliy oshxona madaniyatini o‘rganish motivatsiyasi 
bilan yo‘lga chiqadi [22]. Bundan tashqari, turistlarning umumiy xarajatlarining 30–40 foizi ovqatlanish va 
gastronomik tajribalarga sarflanadi [23]. Ushbu ko‘rsatkichlar umumiy ovqatlanish xizmatlarining destinatsiya 
raqobatbardoshligidagi muhim o‘rnini belgilab bermoqda.

O‘zbekiston Respublikasida “Raqamli O‘zbekiston – 2030” strategiyasi va “Yangi O‘zbekiston” taraqqiyot 
konsepsiyasi doirasida turizm sektori izchil rivojlanish bosqichiga qadam qo‘ydi [8]. 2024-yilda O‘zbekistonga 
tashrif buyurgan turistlar soni 9,3 million kishini tashkil etdi va bu ko‘rsatkich 2022-yilga nisbatan 47 foizga oshdi 
[24]. Shu bilan birga, umumiy ovqatlanish sektori ushbu o‘sish imkoniyatlaridan yanada samarali foydalanishi 
mumkin. Xususan, xizmat ko‘rsatish standartlarining hududlar kesimida bir xil emasligi, mahalliy yetkazib 
berish zanjirida muvofiqlashtirishni kuchaytirish zarurati va raqamli integratsiya darajasining nisbatan pastligi 
rivojlantirishni talab qiluvchi asosiy yo‘nalishlar sifatida namoyon bo‘lmoqda [5].

Ayniqsa, hududlarda umumiy ovqatlanish xizmatlarini rivojlantirishda tizimli takomillashtirishni talab 
qiluvchi jihatlar mavjud. Samarqand, Buxoro va Farg‘ona kabi asosiy turizm markazlarida ham xizmat sifati 
va turistlarning gastronomik qoniqish darajasini xalqaro standartlarga yanada yaqinlashtirish zarurati saqlanib 
qolmoqda [12]. Mahalliy fermerlar va restoran korxonalari o‘rtasidagi logistik aloqalarni mustahkamlash esa 
mahsulot xavfsizligi, yetkazib berish barqarorligi va narx shakllanishini takomillashtirishga xizmat qiladi [14].

Mazkur masalalarni tizimli hal etish uchun xizmat ko‘rsatishni alohida subyekt faoliyati sifatida emas, 
balki “xizmat ekotizimi” (service ecosystem) sifatida ko‘rib chiqish zarurligi xalqaro ilmiy adabiyotlarda keng 
asoslangan [4]. Ushbu tadqiqotda aynan ekotizimli yondashuv asosida besh bosqichli iterativ strategik model 
taklif etiladi.

Tadqiqotning maqsadi O‘zbekiston hududlarida hududiy gastronomik identitetni saqlab qolgan holda 
umumiy ovqatlanish xizmatlarini xalqaro standartlarga yaqinlashtirishga xizmat qiluvchi besh bosqichli strategik 
boshqaruv modelini ilmiy asoslash va uni viloyatlar kontekstida sinovdan o‘tkazishdan iborat.

M A V Z U G A  O I D  A D A B I Y O T L A R  S H A R H I
Gastronomik turizm nazariyasining poydevori J. Bessière [1] tadqiqotlarida asoslangan bo‘lib, unda 

mahalliy taomlar destinatsiyaning madaniy kodi va ramziy kapitalining ajralmas qismi sifatida tavsiflangan. 
Uning konsepsiyasiga ko‘ra, turistlar mahalliy oshxona orqali nafaqat ovqatlanish ehtiyojini qondiradi, balki 
hududning tarixi, an’analari va qadriyatlarini ham idrok etadi. Ushbu tamoyil keyinchalik “food identity tourism” 
[17] va “culinary heritage tourism” [11] yo‘nalishlarining shakllanishiga asos bo‘lgan.

Xizmat sifati va turistlarning qoniqish darajasi o‘rtasidagi bog‘liqlik ko‘plab empirik tadqiqotlarda 
o‘rganilgan [10], [11]. Maraña va hammualliflar [10] ispaniyalik turistlar misolida gastronomik xizmat sifati 
turistlarning takroriy tashrif buyurish niyatiga ijobiy ta’sir ko‘rsatishini aniqlab, sifat va qoniqish o‘rtasidagi kuchli 
korrelyatsiyani asoslab bergan. Nematzadeh va hammualliflar [11] esa gastronomik turizmning destinatsiya 
jozibadorligi sifatidagi roliga bag‘ishlangan 87 ta ilmiy maqolani meta-tahlil qilib, xizmat sifati omillarini 
destinatsiyani tanlashdagi muhim determinantlardan biri sifatida belgilagan.

Mahalliy yetkazib berish zanjiri masalasiga bag‘ishlangan tadqiqotlarda Thomas-Francois va hammualliflar 
[14], [15] fermer–mehmonxona hamkorlik modeli iqtisodiy va sifat jihatidan sezilarli afzalliklar berishini 
ko‘rsatgan. Grèzes-Bürcher va Grèzes [16] tog‘ destinatsiyalari misolida barqaror aylanma kulinariya tizimining 
ishlash mexanizmlarini tahlil qilib, mahalliy resurslardan samarali foydalanish zarurligini asoslab bergan.

O‘zbekiston kontekstida Sotvoldiyeva [7] milliy oshxonaning o‘ziga xos xususiyatlarini, xususan, palov, 
kabob, tandir non va boshqa non turlarining gastronomik brendingdagi ahamiyatini o‘rganib, hududiy 
farqlanishning muhimligini ta’kidlagan. Makhmadieva va hammualliflar [12] Samarqand viloyatidagi 
tadqiqotlarida makoniy masofa va transport infratuzilmasining turistlarning ovqatlanish joyini tanlashiga ta’sirini 
miqdoriy jihatdan asoslab bergan. Almansouri va hammualliflar [6] esa xalqaro turistlar uchun oziq-ovqat 
xavfsizligi va halol standartlarining ahamiyatini alohida qayd etgan.

Raqamli transformatsiya yo‘nalishida Kim va hammualliflar [20] gastronomik videokontent va hikoya 
qilish (storytelling) yondashuvining turistlarni jalb etishdagi samaradorligini o‘rgangan. Rattanamanee va 
hammualliflar [19] madaniyatlararo xizmat ko‘rsatish ko‘nikmalari va diplomatik muloqotning gastronomik 
turizmdagi rolini “culinary soft power” konsepsiyasi orqali tahlil qilgan.

Mavjud adabiyotlar tahlili shuni ko‘rsatadiki, O‘zbekiston sharoitida umumiy ovqatlanish xizmatlarini 
ekotizim sifatida kompleks boshqarishga qaratilgan ilmiy tadqiqotlar hali yetarli darajada rivojlanmagan. Ushbu 
tadqiqot aynan mazkur ilmiy bo‘shliqni to‘ldirish maqsadida amalga oshirilgan.

T A D Q I Q O T  M E T O D O L O G I YA S I
Tadqiqot 2022–2024-yillar davomida quyidagi metodlar kombinatsiyasi asosida amalga oshirildi:
a) Miqdoriy metodlar. O‘zbekiston Respublikasi Statistika qo‘mitasining rasmiy ma’lumotlari [24] hamda 

UNWTOning yillik hisobotlari [22], [23] asosida umumiy ovqatlanish sohasining iqtisodiy ko‘rsatkichlari tahlil 
qilindi. Shuningdek, Toshkent, Samarqand, Buxoro, Farg‘ona, Xorazm va Qashqadaryo hududlarida jami 
847 nafar turist o‘rtasida SERVQUAL anketa so‘rovi o‘tkazildi. Xizmat sifatining beshta asosiy o‘lchami — 
ishonchlilik, tezkor javob berish, ishonch, hamdardlik va moddiy muhit ko‘rsatkichlari 5 ballik Likert shkalasi 
asosida baholandi.

b) Sifat metodlari. Samarqand va Buxoro viloyatlaridagi 24 ta umumiy ovqatlanish korxonasida 
chuqurlashtirilgan intervyular va kuzatuvlar amalga oshirildi. Shuningdek, restoran egalari, mahalliy fermerlar, 
mehmonxona menejerlari hamda turizm sohasi vakillari ishtirokida 6 ta fokus-guruh (focus group) sessiyasi 
tashkil etildi. Gastronomik brendlarning mazmuni va vizual elementlarini tahlil qilish maqsadida semiotik tahlil 
usulidan foydalanildi.

c) Ekspert baholash. O‘zbekistonning turizm sohasi mutaxassislari, oshpazlik yo‘nalishi vakillari va xalqaro 
turizm konsaltingi ekspertlari ishtirokida 12 ta ekspert intervyusi o‘tkazildi. Delphi metodi yordamida taklif 
etilgan besh bosqichli modelning mantiqiyligi, to‘liqligi va amaliy qo‘llash imkoniyatlari baholandi.

Tadqiqot dizayni gastronomik turizm bo‘yicha xalqaro ilmiy tadqiqotlar metodologiyasi talablariga [10], [11] 
muvofiq ishlab chiqildi. Ma’lumotlarni qayta ishlash va tahlil qilish jarayonida SPSS Statistics 27 hamda Atlas.ti 
23 dasturlaridan foydalanildi. Tadqiqotning etik talablari to‘liq ta’minlanib, barcha respondentlardan tadqiqotda 
ishtirok etish bo‘yicha yozma rozilik olindi (1-jadval).

1-jadval 
O‘zbekistonda gastronomik turizm ko‘rsatkichlari dinamikasi (2022–2024) [2], [3], [24]

Ko‘rsatkich O‘zbekiston 
(2022)

O‘zbekiston 
(2024) O‘zgarish (%) Xalqaro o‘rtacha 

(2024)
Gastronomik turistlar 

ulushi (%)
18.4 24.7 +34.2 31.5

Ovqatlanishga 
sarflangan o‘rtacha 
xarajat (USD/kecha)

12.8 18.6 +45.3 42.0

5 yulduzli restoran 
sertifikatlari (dona)

47 89 +89.4 —

Halol sertifikatlangan 
muassasalar (%)

38.2 61.5 +61.0 54.3

Raqamli rezervatsiya 
ulushi (%)

9.4 31.7 +237.2 67.8

1-jadval ma’lumotlari shuni ko‘rsatadiki, O‘zbekistonda gastronomik turistlar ulushi 2022-yildagi 18,4 
foizdan 2024-yilda 24,7 foizga yetgan, ya’ni 34,2 foizga o‘sgan. Ushbu natija mamlakatda gastronomik turizmga 
bo‘lgan qiziqish izchil ortib borayotganini ko‘rsatadi. Shu bilan birga, xalqaro o‘rtacha ko‘rsatkich 31,5 foizni 
tashkil etishini inobatga olsak, mazkur yo‘nalishda qo‘shimcha rivojlanish imkoniyatlari mavjudligi kuzatiladi.

Raqamli rezervatsiyalar ulushining 9,4 foizdan 31,7 foizgacha oshgani esa sohada raqamli 
texnologiyalardan foydalanish ko‘lami kengayib borayotganini hamda xizmat ko‘rsatish jarayonlarining 
modernizatsiyalashayotganini tasdiqlaydi. Mazkur o‘zgarishlar gastronomik turizm infratuzilmasining 
takomillashuvi va mijozlar uchun qulayliklarning ortib borayotganidan dalolat beradi [8].

T A H L I L  V A  N A T I J A L A R
A. Besh bosqichli strategik model. Tadqiqot natijasida hududiy gastronomik turizmni rivojlantirishga 

qaratilgan iterativ besh bosqichli model shakllantirildi. Modelning asosiy xususiyati shundaki, u statik reja 
emas, balki teskari aloqa (feedback) mexanizmi orqali doimiy ravishda yangilanib boruvchi dinamik tizimdir. 
2-jadvalda modelning tuzilmasi aks ettirilgan (2-jadval).

2-jadval
Hududiy gastronomik turizmni rivojlantirishning besh bosqichli iterativ modeli

1 HUDUDIY TASHXIS Infratuzilma, statistika, SWOT

2 RESURS XARITASHUNOSLIGI Gastronomik profil, an’analar

3 IDENTITET POZITSIYALASH Brending, storytelling

4 AMALGA OSHIRISH Standartlash, raqamlashtirish

5 MONITORING VA BAHOLASH KPI, NPS, audit

◄ 
TESKARI 
ALOQA 

Birinchi bosqich — Hududiy tashxis. Ushbu bosqichda hududdagi mavjud infratuzilma holati, umumiy 
ovqatlanish korxonalari soni va xizmat ko‘rsatish sifati, turistlar oqimi, sanitariya holati hamda iqtisodiy 
ko‘rsatkichlar kompleks tarzda o‘rganiladi. SERVQUAL metodologiyasi asosida xizmat sifatining beshta 
o‘lchami bo‘yicha joriy holatni aniqlash mazkur bosqichning asosiy vazifasi hisoblanadi [10]. Samarqand 
viloyati misolida o‘tkazilgan tahlil natijalari xizmat ko‘rsatishning “ishonchlilik” (reliability) va “tezkor javob berish” 
(responsiveness) ko‘rsatkichlarini yanada takomillashtirish imkoniyatlari mavjudligini ko‘rsatdi. Jumladan, 
turistlarning 43 foizi xizmat ko‘rsatish tezligidan to‘liq qoniqqanligini bildirgan [12].

Ikkinchi bosqich — Resurslar va salohiyatni xaritalash. Mazkur bosqich hududning moddiy (restoranlar, 
bozorlar, logistika infratuzilmasi) va nomoddiy (taom tayyorlash an’analari, dasturxon madaniyati, mahalliy 
retseptlar) gastronomik resurslarini aniqlash hamda “gastronomik xaritalash” (gastronomy mapping) usuli 
asosida hududiy oziq-ovqat profilini shakllantirishga qaratilgan [1], [7]. Tadqiqot davomida Samarqand noni, 
Buxoro oshi, Farg‘ona kabobi, Xorazm tuxum baragi va Qashqadaryo dumlamasi kabi autentik taomlar hududiy 
gastronomik brendlarning asosiy tarkibiy qismi ekanligi aniqlandi.

Uchinchi bosqich — Identitetni pozitsiyalash. Hududning gastronomik identitetini turistik bozorda 
samarali joylashtirish maqsadida storytelling yondashuvi, destination image tahlili hamda “culinary soft power” 
strategiyasidan foydalaniladi [19], [20]. Ushbu bosqichda yagona standart menyudan ko‘ra, har bir hududning 
o‘ziga xos gastronomik xususiyatlarini namoyon etuvchi brendlarni rivojlantirish muhimligi asoslanadi [7]. 
Tadqiqot natijalari hududiy gastronomik farqlanish turistlarning tajribaviy qoniqishini oshirish va brendning 
bozordagi jozibadorligini kuchaytirishga xizmat qilishini ko‘rsatdi [17].

To‘rtinchi bosqich — Amalga oshirish. Mazkur bosqichda xizmat ko‘rsatish standartlari (sanitariya talablari, 
halol sertifikatlash tizimi [6], [9]), FOH/BOH integratsiyasi, fermer–restoran–mehmonxona hamkorlik modeli 
[14], [15] hamda raqamli transformatsiya elementlari (onlayn rezervatsiya, CRM tizimlari va sharhlar analitikasi) 
amaliyotga joriy etiladi [8]. Estrada va hammualliflar [21] tadqiqotlariga ko‘ra, mahalliy fermerlarga asoslangan 
ta’minot zanjiri restoranlar faoliyatining samaradorligini oshirish, xarajatlarni optimallashtirish va mahsulot 
sifatini yaxshilash imkonini beradi.

Beshinchi bosqich — Monitoring va baholash. Strategiyaning natijadorligi KPI tizimi, Net Promoter Score 
(NPS), DINESERV auditi hamda onlayn sharhlar tahlili orqali muntazam baholab boriladi [4], [5]. Monitoring 
natijalari teskari aloqa mexanizmi asosida dastlabki bosqichlarga qayta uzatiladi va shu tariqa modelning 
uzluksiz takomillashuvi ta’minlanadi. Mazkur yondashuv strategik boshqaruv jarayonining moslashuvchanligini 
oshirishi bilan an’anaviy bir martalik rejalashtirish modellaridan farqlanadi [4] (3-jadval).

3-jadval 
Besh bosqichli strategik modelning tarkibiy tavsifi

Bosqich Nom Asosiy faoliyat Vositalar va usullar Kutilayotgan 
natijalar

1 Hududiy tashxis Infratuzilma holati, turistlar 
oqimi, sanitariya monitoringi, 

SWOT tahlili

SERVQUAL, GIS 
xaritasi, DINESERV 

anketa

Muammo va 
imkoniyatlar xaritasi

2 Resurs 
xaritashunosligi

Moddiy va nomoddiy 
gastronomik resurslar, 

mahalliy retseptlar, an’analar

Gastronomik xaritalash, 
etnokulinariya tadqiqoti

Hududiy 
gastronomik profil

3 Identitet 
pozitsiyalash

Brending, storytelling, 
destination image, hududiy 

differensiatsiya

Raqobat tahlili, semiotik 
metod, focus-group

Gastronomik brend 
strategiyasi

Bosqich Nom Asosiy faoliyat Vositalar va usullar Kutilayotgan 
natijalar

4 Amalga oshirish Standartlash, halal 
sertifikatlash, xodim 

tayyorlash, raqamlashtirish

FOH/BOH integratsiya, 
fermer-restoran modeli, 

CRM

Servis sifat 
ko‘rsatkichlari 

o‘sishi
5

Monitoring va baholash
KPI tahlili, tourist satisfaction indeksi, takroriy tashrif baholash

DINESERV auditi, 
onlayn sharh analitikasi, 

Net Promoter Score

Barqaror rivojlanish 
ta’minlash

B. Viloyatlar bo‘yicha empirik tahlil. Tadqiqot davomida O‘zbekistonning 6 ta asosiy turistik hududida 
gastronomik xizmatlarning holati tahlil qilindi. 4-jadvalda mazkur hududlar bo‘yicha asosiy ko‘rsatkichlar aks 
ettirilgan (4-jadval).

4-jadval
O‘zbekiston viloyatlari bo‘yicha gastronomik turizm ko‘rsatkichlari (2024) [2], [12], [13], [24]

Viloyat Asosiy taom 
brendi

Restoran soni 
(2024)

Gastronomik turist 
ulushi (%)

Xizmat sifati bahosi (5 
balldan)

Samarqand Samarqand non, 
plov

342 38.4 4.1

Buxoro Buxoro oshi, 
qovurdoq

218 31.7 3.9

Farg‘ona Farg‘ona kabob, 
moshxo‘rda

287 22.3 3.7

Xorazm Xorazm oshi, 
tuxum baragi

196 19.6 3.6

Qashqadaryo Qozonkabob, 
dumlama

174 16.8 3.5

Toshkent (shahar) Taomlar xilma-
xilligi

1,247 26.9 4.2

4-jadval ma’lumotlari bir qator muhim tendensiyalarni namoyon etadi. Birinchidan, Samarqand va Toshkent 
hududlari gastronomik turistlar ulushi hamda xizmat sifati ko‘rsatkichlari bo‘yicha eng yuqori natijalarga ega. Bu 
holat mazkur hududlarda turizm infratuzilmasining rivojlanganligi va gastronomik xizmatlarning nisbatan yuqori 
darajada shakllanganligi bilan izohlanadi.

Ikkinchidan, Xorazm va Qashqadaryo viloyatlarida restoranlar soni nisbatan kamroq bo‘lib, xizmat sifati 
ko‘rsatkichlari ham boshqa hududlarga nisbatan pastroq (3,5–3,6 ball) darajada qayd etilgan. Ushbu holat 
gastronomik turizm infratuzilmasini yanada rivojlantirish va xizmatlar sifatini oshirish bo‘yicha qo‘shimcha 
imkoniyatlar mavjudligini ko‘rsatadi.

Uchinchidan, har bir viloyatning o‘ziga xos gastronomik brendi va milliy taomlari mavjud bo‘lishiga 
qaramay, ularning turistik destinatsiya brendlari bilan integratsiyalashuv darajasi hali to‘liq shakllanmagan. Bu 
esa hududiy gastronomik identitetni yanada faol targ‘ib qilish va marketing strategiyalarini takomillashtirish 
zaruratini ko‘rsatadi.

Bobur va hammualliflar [13] hamda Makhmadieva va hammualliflar [12] tadqiqotlari natijalariga ko‘ra, yirik 
turistik markazlardan uzoqroq joylashgan hududlarda ovqatlanish xizmatlariga bo‘lgan talab ortib borayotgan 
bo‘lsa-da, xizmatlar taklifi ushbu talabga to‘liq mos ravishda rivojlanmagan. Mazkur holat “xizmat bo‘shlig‘i” 
modeli orqali izohlanadi. Tadqiqot doirasida ushbu omillar birinchi bosqichda aniqlanib, to‘rtinchi bosqichda 
maqsadli investitsiyalar, logistika infratuzilmasini rivojlantirish va xizmatlar ko‘lamini kengaytirish orqali 
takomillashtirish imkoniyatlari asoslab berildi.

C. Ekotizimli modelning taqqoslama tahlili. Taklif etilgan ekotizimli yondashuv an’anaviy alohida korxona 
boshqaruvi modelidan bir qator muhim jihatlari bilan farqlanadi. Mazkur yondashuv xizmat ko‘rsatish jarayonini 
alohida korxonalar faoliyati sifatida emas, balki o‘zaro bog‘liq subyektlar tizimi sifatida ko‘rib chiqadi. 5-jadvalda 
ushbu ikki yondashuv o‘rtasidagi asosiy farqlar tizimli ravishda keltirilgan (5-jadval).

5-jadval
Ekotizimli model vs. an’anaviy yondashuv: qiyosiy tahlil

Mezon An’anaviy yondashuv Ekotizimli yondashuv (taklif etilgan)
Strategik maqsad Korxona daromadini oshirish Hududiy gastronomik ekotizimni 

rivojlantirish
Boshqaruv darajasi Alohida korxona darajasi Ko‘p darajali (mikro-mezo-makro)

Mahsulot manba Import va global ta’minotchilar Mahalliy fermerlar, bozorlar va 
hunarmandlar

Brending Korporativ nom, standart menyu Hududiy identitet, autentik taomlar
Sifat nazorati Ichki tekshiruv SERVQUAL, DINESERV, halol 

sertifikatlash
Raqamli integratsiya Minimal (kassa tizimlari) CRM, onlayn rezervatsiya, sharh 

analitikasi
Monitoring Yillik moliyaviy hisobot Real-time KPI dashboard, NPS, 

qoniqish indeksi
Barqarorlik Daromad barqarorligi Iqtisodiy, ijtimoiy va ekologik 

barqarorlik

Ekotizimli model aktorlarning o‘zaro manfaatdorlik asosida faoliyat yuritish tamoyiliga tayanadi [4]. 
Monferrer va hammualliflar [4] ta’kidlaganidek, xizmat ekotizimida qiymat (value) alohida korxona tomonidan 
emas, balki barcha ishtirokchilarning birgalikdagi faoliyati orqali yaratiladi. O‘zbekiston sharoitida bu mahalliy 
fermerlar, restoran egalari, mehmonxona menejerlari, DMO vakillari va raqamli platformalar o‘rtasida samarali 
koordinatsiya mexanizmini shakllantirish zarurligini anglatadi (6-jadval).

6-jadval
Hududiy gastronomik ekotizim: aktorlar va aloqa tizimi

MARKAZIY ELEMENT: Gastronomik Ekotizim
Mahalliy fermerlar va qishloq xo‘jaligi

Restoran va umumiy ovqatlanish korxonalari
Mehmonxonalar va turizm ob’ektlari
Turizm boshqaruvi organlari (DMO)

Raqamli platformalar va agregatorlar
Turistlar va mahalliy iste’molchilar

⟵ Ko‘p tomonlama aloqalar, qadriyat almashinuvi va barqaror hamkorlik ⟶

6-jadval ma’lumotlari ko‘rsatishicha, gastronomik ekotizim oltita asosiy aktor guruhini o‘z ichiga oladi. 
Ularning har biri ekotizimga muayyan qiymat qo‘shadi va shu bilan birga boshqa ishtirokchilardan ma’lum 
qiymat oladi. Mahalliy fermerlar uchun bu restoran va mehmonxonalarga sifatli mahalliy mahsulotlar yetkazib 
berish orqali barqaror bozor imkoniyatlarini yaratadi. Raqamli platformalar uchun esa gastronomik turizm 
xizmatlarini rivojlantirish va yangi biznes imkoniyatlaridan foydalanish sharoitini ta’minlaydi. Turistlar uchun esa 
autentik, xavfsiz va sifatli gastronomik tajriba yaratishga xizmat qiladi.

Tadqiqot natijalari bir qator muhim ilmiy va amaliy xulosalarni shakllantirish imkonini berdi.
Birinchidan, gastronomik identitetni saqlash va rivojlantirish hududiy raqobatbardoshlikning muhim 

omillaridan biri ekanligi tasdiqlandi. 3-jadval ma’lumotlari shuni ko‘rsatadiki, o‘ziga xos gastronomik brendga 
ega va uni samarali pozitsiyalashtirgan Samarqand viloyatida xizmat sifati hamda gastronomik turistlar ulushi 
nisbatan yuqori ko‘rsatkichlarni namoyon etgan. Ushbu natijalar Bessière [1] va Sotvoldiyeva [7] tadqiqotlari 
xulosalari bilan uyg‘unlashadi. Shu sababli besh bosqichli modelning “identitetni pozitsiyalash” bosqichi 
strategik jihatdan muhim ahamiyat kasb etadi.

Ikkinchidan, raqamli transformatsiya gastronomik turizm rivojiga sezilarli ijobiy ta’sir ko‘rsatayotgani 
aniqlandi. 1-jadval ma’lumotlariga ko‘ra, raqamli rezervatsiyalar ulushi 237 foizga oshgan. Aslanova [8] hamda 
Kim va hammualliflar [20] tadqiqotlari raqamli kontent va onlayn reytinglarning turistlar qaror qabul qilish 
jarayoniga sezilarli ta’sir ko‘rsatishini tasdiqlaydi. Shu bilan birga, hududlar kesimida raqamli qamrov darajasida 
farqlar mavjud bo‘lib, bu holat monitoring va baholash bosqichida alohida e’tibor qaratishni talab qiladi.

Uchinchidan, mahalliy yetkazib berish zanjirlarini rivojlantirish iqtisodiy va sifat jihatidan muhim ahamiyatga 
ega. Thomas-Francois va hammualliflar [14], [15] tomonidan ilgari surilgan xulosalar O‘zbekiston sharoitida 
ham o‘z tasdig‘ini topdi. Xususan, fermer–restoran hamkorlik dasturida ishtirok etgan korxonalarda oziq-ovqat 

xarajatlari 20–26 foizga qisqargan, mahsulotlarning yangilik va sifat ko‘rsatkichlari esa yaxshilangan. Grèzes-
Bürcher va Grèzes [16] tomonidan ishlab chiqilgan “aylanma kulinariya tizimi” modeli Farg‘ona vodiysi kabi 
qishloq xo‘jaligi rivojlangan hududlarda amaliy qo‘llash uchun istiqbolli yondashuv sifatida baholandi.

To‘rtinchidan, halol sertifikatlash va oziq-ovqat xavfsizligi masalalari O‘zbekiston sharoitida alohida 
ahamiyatga ega ekanligi aniqlandi. Sharifova [9] va Almansouri hamda hammualliflar [6] tadqiqotlariga 
ko‘ra, xalqaro turistlar, ayniqsa musulmon mamlakatlardan tashrif buyuruvchilar uchun halol standartlarining 
mavjudligi destinatsiyani tanlashda muhim omillardan biri hisoblanadi. 2024-yilda sertifikatlangan muassasalar 
ulushining 61,5 foizga yetgani ijobiy natija hisoblanadi. Shu bilan birga, sertifikatlash tizimining samaradorligini 
yanada oshirish va monitoring mexanizmlarini takomillashtirish imkoniyatlari mavjud.

Beshinchidan, ekotizimli yondashuvning an’anaviy modeldan asosiy ustunligi tizimli fikrlash (systems 
thinking) tamoyiliga asoslanishidadir. Monferrer va hammualliflar [4] hamda Estrada va hammualliflar [21] 
tadqiqotlarida qayd etilganidek, xizmat ekotizimida qiymat yaratish barcha aktorlar o‘rtasidagi samarali 
hamkorlik natijasida yuzaga keladi. Taklif etilgan besh bosqichli modelning iterativ xususiyati esa o‘zgaruvchan 
bozor sharoitlariga moslashish va strategiyani muntazam takomillashtirib borish imkonini beradi.

Tadqiqotning ayrim cheklovlari ham mavjud. Xususan, tahlil asosan 6 ta viloyat ma’lumotlari bilan cheklangan 
bo‘lib, Jizzax, Navoiy va Sirdaryo viloyatlari qamrab olinmagan. Shuningdek, kuzatuv davri 2022–2024-yillar 
bilan chegaralangan. Kelgusidagi tadqiqotlarda hududlar qamrovini kengaytirish, uzoq muddatli dinamikani 
o‘rganish hamda modelning uzoq muddatli samaradorligini baholash maqsadga muvofiq hisoblanadi.

X U L O S A  V A  T A K L I F L A R
Mazkur tadqiqotda O‘zbekiston hududlarida turistlarga ko‘rsatiladigan umumiy ovqatlanish xizmatlarini 

rivojlantirishning ekotizimga asoslangan besh bosqichli strategik modeli ishlab chiqildi va ilmiy jihatdan 
asoslandi. Tadqiqot natijalari asosida quyidagi asosiy xulosalar shakllantirildi.

Birinchidan, hududiy gastronomik identitetni (Samarqand noni, Buxoro oshi, Xorazm tuxum baragi va 
boshqa milliy taomlar) turistik destinatsiya brendiga tizimli integratsiya qilish turistlarning hududda bo‘lish 
davomiyligi va gastronomik xizmatlarga bo‘lgan qiziqishini oshirishning muhim omillaridan biri ekanligi aniqlandi 
[1], [17]. Ushbu jarayon nafaqat marketing faoliyatini, balki milliy oshpazlik an’analari va gastronomik merosni 
asrab-avaylash hamda targ‘ib qilish choralarini ham qamrab olishi lozim.

Ikkinchidan, inson kapitalini rivojlantirishga, xususan xizmat ko‘rsatish ko‘nikmalari, madaniyatlararo 
muloqot va mehmondo‘stlik madaniyatini takomillashtirishga qaratilgan chora-tadbirlar [19], shuningdek, 
raqamli transformatsiya jarayonlarini jadallashtirish [8], [20] xizmatlar sifatini oshirishning muhim omillari 
sifatida belgilandi. SERVQUAL tahlili natijalariga ko‘ra, “ishonchlilik” va “tezkor javob berish” ko‘rsatkichlari 
qo‘shimcha takomillashtirishni talab qiluvchi yo‘nalishlar sifatida aniqlandi. Shu sababli xodimlarni tayyorlash 
va malakasini oshirish dasturlarini kengaytirish maqsadga muvofiqdir.

Uchinchidan, yetkazib berish zanjirlarini rivojlantirish va mahalliy fermerlar hamda umumiy ovqatlanish 
korxonalari o‘rtasidagi hamkorlikni mustahkamlash iqtisodiy samaradorlikni oshirish, mahsulot sifati va 
xavfsizligini ta’minlash hamda barqaror rivojlanish tamoyillarini qo‘llab-quvvatlashga xizmat qilishi aniqlandi 
[14], [15], [16].

To‘rtinchidan, taklif etilgan besh bosqichli iterativ model an’anaviy bir martalik strategik rejalashtirish 
yondashuvlaridan farqli ravishda doimiy monitoring va teskari aloqa (feedback) mexanizmi asosida 
takomillashib boradi. Mazkur xususiyat modelning amaliy moslashuvchanligini oshiradi hamda uning uzoq 
muddatli samaradorligini ta’minlashga xizmat qiladi.

Tadqiqot natijalari asosida quyidagi takliflar ishlab chiqildi:
•	 hududiy gastronomik brendlarni rivojlantirish va ularni turistik mahsulot tarkibiga keng integratsiya qilish;
•	 umumiy ovqatlanish korxonalarida xizmat sifati standartlarini takomillashtirish va xodimlar malakasini 

muntazam oshirib borish;
•	 mahalliy ishlab chiqaruvchilar va xizmat ko‘rsatuvchi subyektlar o‘rtasidagi hamkorlik mexanizmlarini rivo-

jlantirish;
•	 gastronomik turizm sohasida raqamli texnologiyalar va onlayn xizmatlardan foydalanish ko‘lamini kengay-

tirish;
•	 xizmatlar sifatini baholash va monitoring qilishning zamonaviy mexanizmlarini amaliyotga joriy etish.

Taklif etilgan modelning amaliyotga bosqichma-bosqich tatbiq etilishi umumiy ovqatlanish xizmatlarining 
samaradorligini oshirish, hududiy turizm salohiyatidan yanada to‘liq foydalanish va O‘zbekistonning gastronomik 
turizm yo‘nalishidagi jozibadorligini mustahkamlashga xizmat qilishi mumkin.

